
Mirëdita.  Ju faleminderit që na u bashkangjitët sot për të festuar përvjetorin e gjashtë të mirënjohjeve 
për muajin historik të grave. Sot u shprehim mirënjohje pesë grave të jashtzakonshme, që janë 
dalluar dhe kanë shërbyer si shembull këtu në Republikën e Maqedonisë.  Urime për të gjitha.  Ju sot 
i bashkangjiteni një grupi të dalluar pasi që sot këtu me ne janë edhe një pjesë e grave që në të 
kaluarën kanë marrë këtë mirënjohje.  Sot këtu me ne kemi mjeke dhe afariste, aktiviste shoqërore 
dhe edukatore, artiste dhe diplomate, zyrtare të policisë dhe kryetare të komunave.  Nëse një rast 
mund të shërbejë si shembull për punën e shkëlqyeshme të grave në çdo fushë, atëherë ky është ai 
rast! 
 
Mirëpo, dua të nënvizoj, dhe mendoj se edhe ju do të pajtoheni, se askush prej nesh nuk shënon 
arritje vetë.  Ne jemi produkt i nënave, motrave, mësuesve, shokëve, baballarëve, vëllezërve, 
bashkëshortëve, shefave dhe kolegëve, meshkuj dhe femra, secili prej të cilëve na ka mësuar, na ka 
ndihmuar, na ka udhëzuar ose na ka inkurajuar.  Në disa raste ndoshta edhe na kanë bërë të 
punojmë më me zell dhe të tregojmë vendosmëri, duke na i rënduar gjërat.  Sot kur përshëndesim 
arritjet e grave, dëshiroj të shfrytëzoj rastin të përshëndes edhe të githë ata që i kanë mundësuar dhe 
vazhdojnë t’i mundësojnë këto arritje.   
 
Në urimin para pak kohë me rastin e Ditës Ndërkombëtare të Gruas, Sekretarja e shtetit Kondoliza 
Rajs tha:  “Me kalimin e kohës, gjithnjë e më tepër shtetet vlerësohen në bazë të asaj se a u ofrojnë 
grave mundësi të barabarta. Është e pakontestueshme se avansimi i shteteve ngadalsohet kur gratë 
janë të përjashtuara dhe është e papranuessme që gratë të jenë të privuara nga mundësija për të 
aritur potencilain e plotë. 
 
Të gjithë e dimë se secili shtet, duke përfshirë këtu edhe SHBA kanë ende punë për të bërë me qëllim 
që gratë dhe burrat të arrijnë potencialin e tyre të plotë. Poashtu e dimë se në çdo shtet ka shumë 
punë për të bërë me qëllim që secili, liderët dhe anëtarët e shoqërisë në përgjithsi ta kuptojnë se që 
të përjashtosh cilindo segment të shoqërisë – gratë apo minoritetet nga çfarëdo pikëpamje – me të 
vetmin arsyetim se janë gra ose minoritet, është thjesht një humbje talenti të vlefshëm dhe energjie 
për të cilat  secili shtet ka nevojë në mënyrë që të zhvillohet dhe të përparojë. 
 
Sidoqoftë , këtu në këtë dhomë sot kemi çdo arsye që të ndihemi të kënaqur dhe me shpresë. Jo 
vetëm që kemi një grup udhëheqës të grave të cilat e kanë shfrytëzuar potencialin e tyre për të aritur 
sukses të jashtëzakonshëm në shumë lëmi të ndryshme, por ajo që është me siguri më e rëndësishme 
– kemi këtu një grup femrash të cilat i tregojnë të rinjve, vajza dhe djem, çfarë është e mundshme që 
të arrihet. Secili që është prezent në këtë dhomë le të ndihmojë një fëmije për të vazhduar në rrugën 
e përmbushjes personale, arritjeve dhe kontributit.  
 
Tani është kënaqësi e madhe t’ju paraqes mysafirëve të nderit çertifikatën që shënon kontributin e 
tyre të rëndësishëm në profesionet e tyre si dhe në avansimin e grave në Republikën e Maqedonisë.     
Faleminderit.      
 


